
«ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐ ԵՎ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը)
Իրավական ակտի ընդունումը պայմանավորված է  Միջազգային առողջապահական (բժշկասանիտարական) կանոնների (2005 թվական) (այսուհետ` Կանոններ)` Հայաստանի Հանրապետությունում ներդրման գործընթացի, ինչպես նաև ՀՀ կառավարության 2013 թվականի մայիսի 23-ի  «Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին»  N 20 արձանագրային որոշմամբ հաստատված միջոցառումների կատարման, Հայաստանի Հանրապետությունում բնակչության սանիտարահամաճարակային ապահովումը և հանրային առողջապահության գործառույթների իրականացումը առավել համակարգված և արդյունավետ իրականացնելու, ոլորտում միջազգային մոտեցումներին համաձայն ծառայությունների տրամադրումը կազմակերպելու անհրաժեշտությամբ: 
2. Ընթացիկ իրավիճակը և խնդիրները
Միջազգային առողջապահական (բժշկասանիտարական) կանոնների (2005 թվական) (այսուհետ` Կանոններ)` Հայաստանի Հանրապետությունում ներդրման գործընթացի, ինչպես նաև ՀՀ կառավարության 2013 թվականի մայիսի 23-ի «Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին»  N 20 արձանագրային որոշմամբ նախատեսվում է Հայաստանի Հանրապետությունում համընդհանուր լաբորատոր ցանցի ձևավորում, որն արդյունավետորեն կմիավորի հանրային առողջապահական, այդ թվում` գիտական և մասնավոր լաբորատորիաները` ապահովելով ինտեգրացված  լաբորատոր  համակարգի  գործունեությունը, փորձաքննությունների բարձր որակն ու ծախսարդյունավետությունը` երաշխավորելով արդյունավետ հաղորդակցություն, համաճարակաբանական հսկողության համակարգի համար անհրաժեշտ տվյալների և համապատասխան արձագանքման կարողությունների զարգացում, երկրում միջազգային ստանդարտների ներդրում` հետևաբար ապահովելով Միջազգային առողջապահական կանոնների (2005 թվական) պահանջների կատարումը:

Միաժամանակ բնակչության սանիտարահամաճարակային ապահովման և հիվանդությունների կանխարգելման և վերահսկման բնագավառում  հիվանդությունների կանխարգելման և վերահսկողության  և  լաբորատոր ցանցի գործառույթները իրականացվում են մի շարք տարբեր կազմակերպական ձևերի և ենթակայության կազմակերպությունների կողմից: 
Այս իրավիճակը որոշակի խոչընդոտ էր ոլորտում միասնական քաղաքականության և համակարգման տեսակետից, գործող լաբորատոր ծառայությունների գերակշռող մեծամասնությունը ռացիոնալացված չեն, ընթացիկ և պլանավորված միջոցառումները վերանայման կարիք ունեն` ապահովելու ռեսուրսների կենտրոնացումը հիվանդությունների կանխարգելման և վերահսկման  գերակայությունների ուղղությամբ:
Ներկայումս ՀՀ կառավարության 2013 թվականի հուլիսի 25-ի «Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ լրացումնր և փոփոխություններ կատարելու, 2002 թվականի նոյեմբերի 14-ի N 1821-Ն որոշման մեջ փոփոխություններ կատարելու, 2010 թվականի սեպտեմբերի 30-ի N 1319-Ն որոշման մեջ փոփոխություններ կատարելու և 2004 թվականի  հուլիսի 29-ի  N 1146-Ն, 2005 թվականի հոկտեմբերի 6-ի  N 1893-Ն, 2004 թվականի նոյեմբերի 25-ի  N 1724-Ն ու 2002 թվականի օգոստոսի 15-ի N 1316-Ն որոշումներն  ուժը կորցրած ճանաչելու մասին» N 857-Ն որոշման (այսուհետ` Որոշում) ընդունմամբ հստակ առանձնացվել են վերահսկողական գործառույթները: Այսպիսով  ոլորտում առաջացել է հիվանդությունների կանխարգելման և վերահսկման, հանրային առողջապահության ոլորտի լաբորատոր հետազոտություններ, վարակիչ և ոչ վարակիչ հիվանդությունների կանխարգելման և բնակչության սանիտարահամաճարակային անվտանգության ապահովմանն ուղղված կազմակերպությունների միասնական քաղաքականության, համակարգման և արդյունավետության ապահովման, համընդհանուր լաբորատոր ցանցի ձևավորման գործընթացի ապահովման  անհրաժեշտություն: 

3. Կարգավորման նպատակը և բնույթը
Նախագծով առաջարկվում է ստեղծել ՀՀ առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը՝  նախկին պետական հիգիենիկ և հակահամաճարակային տեսչության ենթակայության մարզային, Երևան քաղաքի տարածքային, Մեծամորի և «Հայկական երկաթուղի» Փորձագիտական կենտրոններ ՊՈԱԿ-ների և  «Հատուկ վտանգավոր վարակների կանխարգելման կենտրոն», «Ներհիվանդանոցային ինֆեկցիաների կանխարգելման գիտագործնական կենտրոն» ՊՈԱԿ-ների,  «Հիվանդությունների վերահսկման և կանխարգելման կենտրոն» և «Ակուստիկայի գիտական կենտրոն» ՓԲԸ-ների բազայի հիման վրա՝ միավորելով առկա ռեսուրսները և նշված կենտրոնները պահպանելով որպես մասնաճյուղեր: Կենտրոնին վերապահել նշված կենտրոնների կողմից ներկայումս իրականացվող գործառույթները, ինչպես նաև բնակչության սանիտարահամաճարակային անվտանգության և հանրային առողջապահության ոլորտի ծառայությունների տրամադրման, համընդհանուր լաբորատոր ցանցի ձևավորման գործընթացի համակարգման գործառույթներ: 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության աշխատակազմի  կողմից:
5. Ակնկալվող արդյունքը 

Նախագծի ընդունմամբ ակնկալվում է ամրապնդել առողջապահության համակարգի հանրային առողջապահական լաբորատոր ցանցի կառուցվածքները՝ առանց լրացուցիչ միջոցների ներգրավման, նվազեցնելով ծախսերը, ապահովելով դրանց առավել ծախսարդյունավետությունը, հանրային առողջապահական ծրագրերի արդյունավետ իրականացումը,  կրկնությունների բացառումը, իրավական համապատասխանությունը և միաժամանակ միավորելով  և ավելի համակարգված դարձնելով առողջապահության նախարարության  բնակչության սանիտարահամաճարակային ապահովման և հանրային առողջապահության բնագավառում հիվանդությունների վերահսկման և կանխարգելման, բնակչության առողջության ապահովման, համաճարակաբանական հսկողության, համընդհանուր լաբորատոր ցանցի ձևավորման և ծառայությունների տրամադրման իրականացումը: 
6. Այլ տեղեկություններ (եթե այդպիսիք առկա են)

Այլ տեղեկություններ չկան:

ՏԵՂԵԿԱՆՔ 
Իրավական ակտն ընդունելու կապակցությամբ այլ իրավական ակտերում փոփոխություններ կատարելու

անհրաժեշտության մասին
«Մի շարք պետական ոչ առևտրային կազմակերպություններ և փակ բաժնետիրական ընկերություններ վերակազմակերպելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերով փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ 
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Մի շարք պետական ոչ առևտրային կազմակերպություններ և փակ բաժնետիրական ընկերություններ վերակազմակերպելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների  էական ավելացում կամ նվազեցում չի առաջանա: 
[image: image1.wmf]ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                      ԴԵՐԵՆԻԿ ԴՈՒՄԱՆՅԱՆ
� CONTROL ArGrDigsigCtrl \s ���









[image: image2.wmf]_1443510916.unknown

